
TÍÐINDI

Eirikur Lindenskov

Á landsstýrisfundi seinasta 
mánadag varð semja um, at 
Bjørn Kalsø, landsstýrismað­
ur í mentamálum, skal kanna, 
hvørjir møguleikar eru at 
einskilja upp til 50 prosent 
av Kringvarpi Føroya.

Tað upplýsti Karsten 
Hansen, landsstýrismaður 
Miðfloksins, á landsfundi 
hjá Miðflokkinum í Klaksvík 
leygardagin.

Eitt av teimum 33 málum, 
sum var fyri á landsstýr­
isfundi hendan dagin, var 
»Upprit og uppskot til løg­
tingslóg um broyting í løg­
tingslóg um kringvarp«.

Landsstýrismaðurin hev­
ur leingi arbeitt við einum 
uppskoti um at veita Kring­

varpi Føroya fleiri pengar, 
og eitt uppskot hevur verið 
at frítaka kringvarpsgjaldið 
fyri meirvirðisgjald. Javn­
aðarflokkurin og Tjóðveldi 
hava eisini lagt uppskot um 
hetta fyri tingið, men tað 
hevur ikki fingið serliga pos­
itiva móttøku.

Kortini skilst, at lands­
stýrismaðurin hevur ar­
beitt við einum líknandi 
uppskoti. Men trupult er at 
fáa undirtøku fyri tí í sam­
gonguni. Ávís samgongufólk 
halda, at Kringvarpið fær nóg 
nógvar pengar, og at eing­
in orsøk er at geva teimum 
alla ta upphædd, sum verður 
spard, um kringvarpsgjaldið 
verður frítikið fyri meirvirð­
isgjald.

Hetta málið hevur so nú 

fingið ta vend, at landsstýr­
ismaðurin beinleiðis skal 
kanna møguleikan at privat­
isera Kringvarpið.

Serliga Miðflokkurin hev­
ur verið talsmaður fyri, at 
Kringvarpið skal privatiser­
ast. Fleiri í Fólkaflokkinum 
hava nevnt sama møguleika. 
Kári P. Højgaard, formaður 
Sjálvstýrisfloksins hevur 
sagt, at tað er nógv betur at 
vinnan sponsorerar send­
ingar í Kringvarpinum, held­
ur enn at stovnurin fær al­
mennar pengar.

Vit royndu í morgun at 
fáa orðið á Bjørn Kalsø, lands­
stýrismann, at fáa hann at 
greiða nærri frá ætlanunum 
hjá landsstýrinum við privat­
iseringini. Men tað eydnaðist 
ikki fyri landsstýrisfundin, 

sum er mánamorgun.
Men sambært Karsteni 

Hansen, so hevur spurning­
urin um at einskilja Kring­
varpið fleiri ferðir verið fyri 
á landsstýrisfundi.

– Eg havi alla tíðina ført 
fram, at Miðflokkurin hevur 
ta støðu, at Kringvarpið skal 
einskiljast, og at sendingar­
nar skulu bjóðast út, segði 
Karsten Hansen á lands­
fundinum hjá Miðflokkinum 
í Klaksvík leygardagin.

Sambært honum, so er 
semja í landsstýrinum um, 
at landsstýrismaðurin skuldi 
kanna, hvørjir møguleikar 
eru at einskilja upp til 50 
prosent av Kringvarpinum 
sum eina byrjan.

Í landsstýrinum eru tey samd um at kanna hvørjir møguleikar 
eru at privatisera helvtina av Kringvarpinum sum ein byrjan

Vilja privatisera 
Kringvarpið

Eirikur Lindenskov

Guvør Balle, tingkvinna fyri 
Tjóðveldi og limur floksins 
í mentanarnevndini hjá 
løgtinginum var ikki sørt 
ørkymlað, tá vit bóðu 
hana viðmerkja ætlanina 
hjá landsstýrinum um 
at kanna at privatisera í 
fyrsta lagi upp til helvtina 
av Kringvarpi Føroya.

– Eg dugi als ikki at 
ímynda mær hatta, hatta 
ljóðar bara so skeivt og 
so langt úti – fyri ikki at 
siga forkastiligt, sigur hon 
víðari.

Gunvør Balle vísir á, at 
tey í Kringvaprinum hava 
verið ígjøgnum so nógvar 
trupulleikar í seinastu, 
har hava verið so nógv 
sjokk. Tí harmar tað hana, 
at landsstýrið nú leggur 
upp til meira av slíkum, 
nú friður aftur tykist vera 
um stovnin, og nú vit hava 
sæð fleiri smá framstig, 

sum benda á, at nú 
gongur rætta vegin aftur í 
Kringvaprinum.

Gunvør Balle hevur 
ilt við at trúgva tí, ið Sos­
ialurin endurgevur frá 
landsstýrisfundinum síðsta 
mánadag.

– Eg blívi bangin, at alt 
sum eitur public service 
verðu hótt av hasum. 
Hasum mugu vit fáa nærri 
greiði á, sigur Gunvør Balle, 
ið hevur ilt við at trúgva, at 
landsstýrið í álvara arbeiðir 
við at privatisera okkara 
almenna public service 
kringvarp.

Hatta er púra 
óskiljandi
– Hatta ljóðar púra óskiljandi, 
hatta kann ikki passa, hatta 
er ein kollvelting

Eitt undur um 
Kringvarpið yvir­
livir samgonguna
– Eg havi sagt tað so leingi, at 
tað er eitt undur, um 
Kringvarp Føroya 
yvirlivir hesa 
samgonguna

Eirikur Lindenskov

So bersøgin er Rigmor 
Dam, sum umboðar Jav­
naðarflokkin í mentanar­
nevndini hjá løgtinginum. 
Hóast ovfarin, so undrar 
tað ikki hana, at eitt slíkt 
uppskot kemur frá lands­
stýrinum.

– Hendan samgongan er 
farin illa við demokratinum. 
Hon hevur sjoflað so nógv­
ar mannagongdin og hoyr­
ingsfreistir. Hetta er jú 
tann mest reaktionera sam­
gongan norðan fyri Cairo, 
sigur Rigmor Dam.

Hon vísir á, at júst fjøl­
miðlarnir – og ikki minst 
óheftir fjølmiðlar, eru ein 
av grundsúlunum undir 
demokratiska samfelag­

num.
– Pressan er oljan, sum 

smyr gonguverkið og fær 
demokratiið at virka. Við at 
køva fjølmiðlarnar, so hótta 
vit fólkaræðið, og tað er tað, 
sum við at henda nú. Hon 
vísir eisini á, at samgongan 
beinleiðis hevur hótt 
starvsfólk í Kringvarpinum 
upp á teirra livibreyð.

Hóast ovfarin og for­
fard, so undrar tað hana 
ikki, at landsstýrið soleiðis 
ætlar at forkoma almenna 
public service stovninum 
Kringvarp Føroya.

Gunvør Balle hevur ilt við at taka tað í álvara, at landsstýrið vil privatisera Kringvarp Føroya


